
1. O UNIVERSO 
• Universo é toda a materia e a enerxía que existe, así como o espazo que as contén. 
• A materia está agrupada en galaxias, as cales están separadas por enormes distancias. 
• A distancia entre as galaxias aumenta a medida que pasa o tempo. O universo está en expansión. 

 
1.1 A orixe do universo: O ser humano intentou explicar a través de: 
 
1.1.1 Crenzas mitolóxicas ou cosmogonias. 
 
Propoñen que todo o que existe no universo foi creado por un ser con poderes infinitos a partir da nada ou 
mediante a ordenación do caos. Exemplos destas cosmogonias son as exipcias, maia, grega, china ... 
 
1.1.2 Teorías científicas: a teoría do Big Bang 
 
Na actualidade, a maioría dos científicos cre que o universo se orixinou hai 13 700 millóns de anos a partir 
do Big Bang. Desde entón, o universo está aumentando de tamaño a medida que transcorre o tempo. Isto 
deduciuse das observacións que proban a separación das galaxias. O Big bang teoriza:  
 
 
 
 
 
 
 
 
 
 
 
 
O futuro do universo depende da atracción gravitatoria entre as galaxias e do ritmo ao que estas se separan. 
  
Cara ao Big Crunch 
Se a atracción gravitatoria entre as galaxias é > ca forza que ocasiona o seu distanciamento, o universo 
deixará de expandirse. As galaxias comezarán a chocar ata o Gran colapso do universo ou Big Crunch. A 
Teoría do Universo Oscilante dí que tras o Big Crunch habería un novo Big Bang. 
 
Cara ao Big Rip. 
Se a densidade do universo é tan pequena que a atracción gravitatoria entre as galaxias é < ca forza que as 
separa, o universo expandirase ata á separación de toda a súa materia ou Big Rip. A expansión continua 
ocasionaría a destrución de todos os astros por disgregación da súa materia. 
 
2. A COMPOSICIÓN DO UNIVERSO. 
 

• As galaxias están constituídas por centos de miles de estrelas; entre elas hai nubes de po e gas 
denominadas nebulosas.  

• Moitas estrelas posúen planetas que xiran ao seu redor formando sistemas planetarios. 
• Algúns planetas teñen satélites que xiran ao seu redor. 

 
 
 

 
 
 

1. A Inflación: O universo, que ocupaba un espazo ínfimo, expadiuse a gran 
velocidade. 

2. Aparición da materia e da luz: Xurdiron as partículas que despois formarán 
parte dos átomos (protóns, neutróns e electróns) e dos fotóns. 

3. Creación dos átomos: Despois de 300.000 anos desde o Big bang, 
orixínanse os átomos de hidróxeno e helio. 

4. Formación de estrelas e galaxias: Algunhas zonas do universo lixeramente 
máis densas puideron atraer, por gravidade, a materia máis próxima. 
Xurden nebulosas, planetas e estrelas. Posteriormente, a atracción 
gravitatoria orixinou as primeiras galaxias. 

2.1As galáxias 
 

• As primeiras galaxias orixináronse 200 millóns de anos despois do Big Bang; na actualidade crese 
que existen 100.000 millóns.  

• Non se distribúen uniformemente no universo, forman grupos chamados cúmulos de galaxias. 
• Unha galaxia é unha agrupación de estrelas, gas e po.  Atendendo ao tempo en que se formaron e á 

súa forma, as galaxias clasifícanse da seguinte maneira: 
 
Galaxias temperás: Elípticas e Lenticulares. Formáronse hai moito tempo. Conteñen unha pequena 
proporción de gas e po. 
 
 
 
 
 
 
 
 
 
Galaxias tardías: Espirais, Espirais barradas e Espirais Irregulares. Orixináronse hai pouco tempo. 
Conteñen unha elevada proporción de gas e po. 
 
 
 
 
 
 
 
 
 
 
 
 
 
 
 
2.2 As estrelas 
 
As estrelas orixínanse cando una gran cantidade de gas e po se concentra nunha rexión dunha nebulosa. 
 
Unha estrela é un astro con forma esférica que se compón de hidróxeno e helio. No seu interior prodúcense 
reaccións nucleares que liberan luz e calor. Clasificación das estrelas: 
 

• Tamaño: Superxigantes (1000 > co sol), xigantes, medianas (Sol), ananas. 
• Cor: Azul violácea (> temperatura), azul, azul pálida, amarela pálida (temperatura media), amarela, 

alaranxada e vermella (< temperatura). 
• Magnitude (brillo da estrela): canto máis brillo máis enerxía emiten. O referente é a estrela Vega 

que ten asignada magnitude 0, as que teñen máis brillo dáselles valor - 
 
2.3 Os sistemas planetarios 
 
Estrela dobre: É unha parella de estrelas que se atraen mutuamente e xiran arredor dun punto situado entre ambas. Albireo é 
unha estrela dobre que está na constelación do Cisne. 

Elípticas: Teñen un aspecto uniforme e simétrico. A súa contorna ten forma de círculo 
alongado máis ou menos excéntrico. A maioría das galaxias coñecidas son elípticas. 

Lenticulares: Están formadas por un centro brillante rodeado por unha rexión na que o 
brillo vai diminuíndo paulatinamente. 
 

Espirais: Teñen un bulbo central brillante do que saen brazos. Estes brazos dispóñense 
en espiral e xiran en torno ao centro galáctico. 
 

Espirais barradas: Posúen brazos que se proxectan desde o extremo dunha 
barra de estrelas que cruza o bulbo central 
 

Irregulares: Son as galaxias de menor tamaño e caracterízanse porque non 
teñen unha forma determinada. 
 

Unha nebulosa é un lugar onde se forman estrelas. A rexión vermella contén estrelas 
en formación; nas rexións azuis hai partículas sólidas de po. 

As estrelas non son astros illados, soen formar sistemas de dúas ou máis estrelas que xiran arredor dun 
punto. Moitas teñen planetas e astros de < tamaño que xiran ao seu redor e reflicten a luz que reciben delas. 
 
Un sistema planetario está constituído por: estrela/s, os planetas, os satélites, os cometas e os asteroides. 
 
3. A Vía Láctea 
 
A Vía Láctea é unha galaxia espiral barrada na que se encontra o noso sistema planetario. Forma parte dun 
cúmulo de galaxias denominado Grupo Local. 
 
 
 
 
 
 
 
3.1Características da nosa galaxia 
 
A Vía Láctea contén 200 000 millóns de estrelas. É tan grande que a luz tardaría 100 000 anos en percorrer 
o seu diámetro. Distínguense tres rexións: bulbo, disco e halo. 

 
 
Tamaños e distancias no universo 
 
 
 
 
 
 
 
 
 
 
Planetas: Teñen forma esférica e xiran arredor de unha ou máis estrelas. 
Satélites: Orbitan arredor dun planeta e o seu tamaño é menor ca o deste. 
Cometas: Xiran arredor das estrelas seguindo unha órbita elíptica alongada. 
Asteroides: Orbitan en torno ás estrelas. Posúen tamaño variable e forma irregular. 
 
4. O sistema solar 
 

• O Sistema Solar é un sistema planetario que se localiza nun dos brazos da Vía Láctea. Está formado 
por 1 estrela (o Sol), 8 planetas, satélites e astros de menor tamaño que xiran ao seu redor. 

As galaxias máis grandes do Grupo Local son 
Andrómeda e a Vía Láctea. Debido á súa proximidade, 
as galaxias do Grupo Local atráense gravitacionalmente. 
 

Se o Sol tivese o tamaño dun balón de fútbol, a Terra tería o tamaño dun gran de arroz e estaría separada 23 metros do balón. A Vía 
Láctea estaría formada por 200 000 millóns de balóns esparexidos nun círculo de 150 millóns de quilómetros de diámetro. O 
universo é tan grande que, para medir as distancias nel, é necesario usar unidades maiores que as que empregamos habitualmente na 
Terra. 

Unidade astronómica (UA) 
•É a distancia da Terra ao Sol. 
•Equivale a 150 millóns de quilómetros. 
•É adecuada para situar obxectos dentro do noso sistema solar. 
 

Ano luz 
•É a distancia que percorre a luz nun ano. 
•Equivale a 9,46 billóns de quilómetros. 
•É adecuada para situar obxectos no universo. 

• O Sol xira ao redor do centro da galaxia completando unha volta cada 200 millóns de anos. O 
sentido no que esta estrela xira ao redor do centro galáctico é contrario ao que seguen os planetas no 
seu xiro ao redor do Sol. 

• Sol contén case toda a materia do sistema solar, os outros astros acumulan menos do 0,2 % desta. 
 
Compoñentes do sistema solar. 
 
Os astros do sistema solar son: Sol, planetas interiores e exteriores, satélites e astros pequenos que forman 
parte do cinto de asteroides, do cinto de Kuiper e da nube de Oort. 
 

       
 
4.1 Sol. 
 
Sol é unha estrela mediana cunha temperatura de 5 500ºC na súa superfície. O seu diámetro é 109 veces 
máis grande que o da Terra. 
Realizar 2 movementos: un de translación en torno ao centro galáctico, e outro de rotación en torno a ela 
mesma. No Sol diferéncianse 2 zonas: 
 

• Interior é o lugar no que se xenera a enerxía. É compacto e inclúe o núcleo e a fotosfera. 
• A atmosfera é a rexión exterior do Sol. É menos compacta que o interior. Engloba a cromosfera, 

que está sobre a fotosfera, e a coroa, situada no exterior. 
 

4.2 Os planetas e os satélites do sistema solar 
 
 

 
 
 
 
 
 
Os planetas interiores son Mercurio, Venus, Terra e Marte. Son os máis próximos ao Sol, de pequeno 
tamaño e rochosos.  
 

• Mercurio: Na súa superficie hai unha gran cantidade de cráteres. A súa atmosfera é moi tenue. 
• Venus: Ten volcáns na súa superficie e unha atmosfera densa, de dióxido de carbono. 
• Terra: Ten auga líquida na súa superficie e unha atmosfera de nitróxeno e osíxeno. 
• Marte: Contén auga xeada no subsolo e unha atmosfera tenue de dióxido de carbono. 

 
Os planetas exteriores son Xúpiter, Saturno, Urano e Neptuno. Están máis afastados do Sol que os 
interiores. Son de gran tamaño, gasosos, a súa superficie presenta bandas e posúen aneis de po e xeo que 
xiran ao seu redor. Todos teñen unha atmosfera composta de hidróxeno e helio. 
 

• Xúpiter: A súa masa equivale a 2,5 veces a masa do resto dos planetas xuntos. 

Os planetas xiran arredor do Sol, teñen forma 
esférica e non comparten a súa órbita con outros 
astros similares a eles. O noso sistema solar ten oito 
planetas, que se clasifican en interiores e exteriores. 

• Saturno: Os aneis deste planeta son visibles desde a Terra e neles abonda a auga xeada. 
• Urano: O eixe de rotación de Urano é case horizontal respecto á eclíptica. 
• Neptuno: A súa cor azul débese á presenza de metano na súa atmosfera.  

 
Os satélites son astros que xiran arredor dun planeta, acompañándoo no seu movemento arredor do Sol. O 
seu tamaño é moito menor que o dos planetas aos que están suxeitos gravitacionalmente. 
 
• Nos planetas interiores  
• Os planetas exteriores teñen moitos satélites: Xúpiter ten 63; os catro de maior tamaño son Io, 

Calisto, Ganímedes e Europa. Saturno presenta 40 satélites e o maior deles é Titán. Urano conta con 
30 e Neptuno con, polo menos, 13 satélites. 
 

A orixe do sistema solar 
 
O sistema solar orixinouse hai 4 600 millóns de anos a partir do gas e do po que se acumularan antes nunha 
nebulosa. 
 
Para que se forme unha estrela é necesario hidróxeno, que é o compoñente maioritario do universo. Para que 
se orixinen os planetas, ademais, son precisos outros compoñentes máis pesados, como osíxeno, carbono, 
silicio, ferro, etc., que só se forman tras a explosión dunha supernova. Por iso, crese que o sistema solar 
formouse a partir dos restos dunha estrela anterior. 
 

        
 
4.3 Outros astros do sistema solar. 
 
Os planetas ananos, os asteroides e os cometas, que se localizan en determinadas zonas do sistema solar. 
Estas áreas son o cinto de asteroides, o cinto de Kuiper e a nube de Oort. 
 
• Planetas ananos:  Son astros que teñen un tamaño suficientemente grande como para presentar una 

forma esférica. Diferéncianse dos oito planetas do sistema solar polo feito de que comparten a súa 
órbita con outros astros de tamaño similar. Ceres, Plutón e Eris son planetas ananos. 

• Cinto de asteroides. Localízase entre as órbitas de Marte e Xúpiter. Está formado por miles de 
asteroides. Nesta rexión orbita un dos planetas ananos: Ceres. 

• Cinto de Kuiper. Encóntrase máis alá da órbita de Neptuno. É unha zona do sistema solar na que hai 
unha gran cantidade de astros, como os planetas ananos Plutón e Eris, e os cometas que completan a 
súa órbita en menos de 200 anos, como o cometa Halley. 

• Nube de Oort. Trátase dunha rexión con forma esférica que rodea o sistema solar máis alá do cinto 
de Kuiper. Da nube de Oort proceden os cometas que completan a súa órbita ao redor do Sol en 
máis de 200 anos. 
 

A posición da Terra ao longo da historia 
• O modelo xeocéntrico: Aristóteles (384-322 a.C.) supuxo que a Terra é esférica e inmóbil, estaba 

no centro do universo e ao redor dela xiraban a Lúa, o Sol, os planetas e as estrelas fixas, 
incrustados en esferas concéntricas. 

• O modelo heliocéntrico. Nicolás Copérnico (1473-1543 d.C.) supuxo que o Sol estaba no centro do 
universo, e que a Terra e todos os demais planetas xiraban ao redor del, describindo órbitas 
concéntricas. 

O cometa Halley achégase ao Sol cada 76 anos. O seu 
último paso tivo lugar en 1986. 

1.1. Os movementos da Terra 

• Rotación: da um xiro completo sobre ela mesma casa 24 horas, este período denomínase día. O 
movemento de rotación da Terra cambia a traxectoria de calquera corpo que se mova sobre a súa 
superficie, de maneira que a modifica cara á dereita no hemisferio norte e cara á esquerda no 
hemisferio sur. É o efecto Coriolis. (tamén responsable da rotación dos ciclóns) 

 
• Traslación: tarda 365 días e 6 horas e completar una volta ao sol, este período denomínase ano. 

 
1.2 As partes da Terra 

• Atmósfera: capa gaseosa externa constituida por unha mestura de gases, denomínase aire. 
• Xeosfera: parte sólida formada por rocas e minerais, a súa parte externa é a superficie dos 

continentes e dos fondos oceánicos. 
• Hidrosfera: É a agua, a maior parte acumúlase nos mares e océanos. 
• Biosfera: seres vivos do planeta. 

 
2. Consecuencias dos movementos da Terra 
 
2.1 Rotación: o día e a noite: A Terra recibe a luz solar só por un lado, nela existe unha zona iluminada na 
que é de día e unha zona escura na que é de noite, según xira, vanse alternando.  

 
 
Meridianos e os paralelos 
 
 
 
 

A Terra é un planeta rochoso con forma de esfera achatada polos 
polos. A seguintes características fixeron posible a vida: 
 
• Atmósfera: capa superficial formada por gases (nitróxeno e o 

osíxeno..). 
• Temperatura media en superficie é de 15ºC, o que permite a 

existencia de auga líquida. 
• O Campo Magnético: actúa como un escudo de forzas que 

desvía algúns tipos de radiacións solares. 
• Ten unha intensa actividade xeolóxica, grazas á cal o relevo 

cambia e os elementos químicos afloran á superficie 
continuamente. 
 

Pódese localizer un punto da Terra mediante a intersección dun 
meridiano e un paralelo: 
 
•Os meridianos son semicircunferencias iguais cuxos extremos coinciden 
cos polos. O meridiano de referencia é o de Greenwich ou meridiano 0º. 
•Os paralelos son circunferencias de diferente diámetro perpendiculares 
ao eixe de rotación da Terra. O paralelo de referencia é o ecuador, que se 
sitúa equidistante a ambos polos. 

1. A Terra 

Os fusos horarios 
 
Ata o século XIX cada zona do mundo tiña a súa hora local, que estaba axustada á hora solar. Nesa centuria 
xurdiu a necesidade de crear un horario universal de 24 horas: así apareceron os fusos horarios. 
Os fusos horarios son cada unha das 24 franxas imaxinarias en que se divide a superficie da Terra para 
determinar a hora en calquera parte do mundo. 

 
O fuso de referencia é o que contén ao meridiano 0º, de modo que a hora dos outros calcúlase +1 hora por 
cada franxa cara ao leste ou -1 hora por cada franxa cara ao oeste. 
 
Existen países que acordan a mesma hora oficial, aínda que estean localizados en distintos fusos horarios 
(os países europeos), e países cuxo territorio se distribúe en máis dun fuso horario que utilizan a mesma 
hora oficial para a súa totalidade (China). Ou países con diferentes fusos coma EEUU. 
 
2.2 A translación: as estacións 
 
Para unha mesma latitude, durante o movemento de translación os raios solares chegan con diferente 
inclinación á superficie do planeta a medida que cambia a orientación do eixe da Terra respecto ao Sol. 
Este feito ocasiona as diferenzas de temperatura características de cada estación: temperaturas altas no 
verán, moderadas en outono e primavera, e frías no inverno. 

 
 
3. A Lúa e a Terra 
 
 
 
 

 
 

3.1 Características da Lúa 
• A súa superficie ten 2 tipos de rexións: os mares, de tonalidade escura, 

planos e con poucos cráteres, e as terras altas, de tonalidade clara, relevo 
accidentado e abundantes cráteres. 

• A atmosfera lunar é practicamente inexistente se se compara coa terrestre. 
• Ten unha actividade xeolóxica escasa, polo que o seu relevo cambia moi 

pouco. A súa gravidade é seis veces menor que a gravidade terrestre. 
• As rochas tomadas na súa superficie presentan características similares ás da 

Terra. 
• O brillo se orixina cando reflicte a luz que recibe do Sol. 

3.2 Os movementos da Lúa: 3 movementos. 
 

1. Xunto á Terra arredor do Sol.  
2. Rotación sobre ela mesma. 
3. Translación, arredor da Terra.  

 
3.3 As fases lunares 
 
Desde a Antigüidade, o ser humano serviuse da Lúa para medir o tempo. Os primeiros calendarios, como o 
hebreo, o chinés e o musulmán, baseáronse nos cambios de fase da Lúa. 
As fases lunares son as variacións na cantidade de superficie lunar iluminada observada desde a Terra, 
consecuencia da translación da Lúa arredor da Terra e do movemento de ambos astros arredor do Sol. Un 
truco é o da Lúa minte Cando ten forma de D é crecente, cando ten forma de C é decrecente. 

 
 
3.4 As eclipses. 
A órbita da Lúa está inclinada respecto ao plano da órbita da Terra; por iso, en ocasións colocanse en liña e 
acontece unha eclipse. 
 
Unha eclipse é o escurecemento dun corpo celeste pola interposición doutro. En función da posición da 
Terra, o Sol e a Lúa, as eclipses poden ser de Sol e de Lúa. 

      
 
 
 
 

 
 
3.5 As mareas 
 
 
 
 
 
 

A rotación e a translación da Lúa duran o mesmo: 27 días e 
8 horas; por iso, desde a Terra sempre se observa a mesma 
cara da Lúa.Ambos prodúcense en sentido contrario ao das 
agullas do reloxo se se observan desde a Estrela Polar.  
 

Eclipse de Sol 
Ocorre cando a Lúa se interpón entre a Terra e o Sol. Prodúcese en lúa 
nova, cando a Lúa se sitúa en liña co Sol e a Terra. A Lúa non oculta 
completamente ao Sol para toda a Terra, senón só para unha pequena franxa 
do planeta, polo seu menor tamaño. 

Eclipse de Lúa 
Ocorre cando a Terra se interpón entre o Sol e a Lúa. Nesta posición, a 
sombra da Terra alcanza a Lúa e escurece a súa superficie. Esta eclipse 
prodúcese en fase de lúa chea, cando a Lúa se sitúa en liña co Sol e a Terra. 

As mareas son os cambios periódicos no nivel do mar debidos á 
atracción da Lúa e, en menor medida, do Sol sobre a Terra. 
Nos lugares nos que o nivel da auga ascende, hai marea alta ou 
preamar; nas zonas nas que descende o seu nivel, hai marea baixa 
ou baixamar. A marea alta repítese cada 12 horas e 25 minutos, 
que é a metade do tempo que tarda a Lúa en pasar dúas veces 
pola vertical do lugar. 

Marea viva: Se os tres astros están nesta posición, aumenta a 
amplitude da marea e prodúcese a marea viva. 
 

Marea morta: Cando os tres astros están nesta posición, 
redúcese a amplitude da marea e prodúcese a marea morta. 
 


